«ҚАЗАҚ ТІЛІ МӘҢГІЛІК ЕЛДІҢ МӘҢГІЛІК ТІЛІ»
Елбасымыз өз Жолдауында: «Қазақ тілі ғылым мен білімнің, интернеттің тіліне айналды. Елімізде 57 орталық жұмыс істейді. Мыңдаған азаматтар қазақ тілін үйреніп шықты. Соңғы жылдың өзінде қазақ тілін ана тілім деп санайтындардың саны 10 пайызға көбейді. Қазақ тілін дамытуға соңғы 3 жылда 10 млрд теңге жұмсады. Ешкім өзгерте алмайтын бір ақиқат бар. Ол қазақ тілі Мәңгілік Елдің - мәңгілік тіліне айналды. Тіл мәселесін біз даудың емес, ұлттың ұйытқысы үшін пайдалануымыз керек», - деген екен. 


Қазақстан Республикасында тілдерді дамыту мен қолданудың 2011-2020 жылдарға арналған мемлекеттік бағдарламасын жүзеге асыру бойынша аудан мектептерінің қазақ тілі мен әдебиет мұғалімдері облыстық семинарлар жұмысына белсене қатысып, баяндамаларын қорғап, аудан мектептерінің тәжірибесін семинар барысында облыс педагогтарымен талқылады.


27.01.2016ж. Қарағанды облысында білім беруді дамытудың ОӘО-ның базасында «Оқушылардың функционалдық сауаттылығын дамыту мақсатында қазақ тілі мен әдебиеті сабақтарында сын тұрғысынан ойлау стратегияларын қолдану» тақырыбындағы орыс мектептерінде қазақ тілі мен әдебиет мұғалімдері үшін облыстық семинар ұйымдастырылған болатын. Семинар жұмысына Осакаровка к. №9 гимназиясының қазақ тілі мұғалімі Қабдошев С.А. белсене қатысып, «Оқу мен тәрбие үрдісінде оқушылардың сыни тұрғыдан ойлау  дағдысын қалыптастыру» атты баяндамасын облыс педагогтар назарларына ұсынды. Семинар барысында аудан мен қалалық ББ әдіскерлері, оқыту орыс тілінде жүргізілетін мектептердің қазақ тілі мен әдебиеті пәні мұғалімдері, мамандандырылған мектеп-интернаттарының қазақ тілі мен әдебиеті пәні әдістемелік бірлестігінің жетекшілері оқушылардың функционалдық сауаттылығын дамытуға бағытталған сыни тұрғысынан ойлау стратегияларын оқу үрдісінде қолдану бойынша іс-тәжірибелерімен алмасқан болатын.

19.02.2016ж. Қарағанды облысында білім беруді дамытудың ОӘО-ның басшылығымен Қарағанды қаласында ұйымдастырылған, Н.Нұрмақов атындағы мамандандырылған  мектеп –интернатында «Оқыту мен оқудың белсенді әдістерінің функционалдық сауаттылықты қалыптастырудағы  ықпалы» тақырыбындағы қазақ мектептерінде қазақ тілі мен әдебиет мұғалімдері үшін облыстық семинар өткізілді. Семинар жұмысына Осакаров ауданының №1 ОМ-нің қазақ тілі мұғалімі Габдуллаева О.К. және Сарыөзен с. НМ-нің қазақ тілі мен әдебиет мұғалімі Маули Майра қатысқан. Семинар барысында  бірнеше ашық сабақ, семинар –тренинг, электронды көрме, дөңгелек үстел  ұйымдастырылды. Семинардың барлық іс-шаралары оқу сауаттылығы бойынша оқушылар білімдерін өмірде тиімді қолдана білуге үйретуді  басты нысанаға  алған. 

Аталмыш семинарлардан ұстаздар, өздеріне қажетті көп мәліметтер алып, осындай  семинарлардың жиі өткізіліп тұруына сұраныс жасаған болатын. 

